
(بغرض سفر) نبی صلى الله عليه وسلم کا پاؤں رکاب میں تھا کہ ایک شخص نے
پوچھا کہ (یا رسول اللہ!) کون سا جہاد افضل ہے؟ آپ صلى الله عليه وسلم نے

فرمایا: ”ظالم بادشاہ کے سامنے حق بات کہنا“۔

طارق ابن شہاب بجلی احمسی رضی اللہ عنہ سے روایت ہے کہ (بغرضِ سفر) نبی صلى الله عليه وسلم کا پاؤں رکاب میں تھا
کہ ایک شخص نے پوچھا کہ (اے اللہ کے رسول صلى الله عليه وسلم!) کون سا جہاد افضل ہے؟ آپ صلى الله عليه وسلم نے فرمایا: ظالم بادشاہ کے

سامنے حق بات کہنا۔
[صحیح] [اسے امام نسائی نے روایت کیا ہے۔ - اسے امام احمد نے روایت کیا ہے۔]

نبی صلى الله عليه وسلم سفر کے لیے تیار تھے کہ ایک آدمی نے آپ صلى الله عليه وسلم سے سوال کیا: کس جہاد کا ثواب سب سے زیادہ ہے؟ نبی صلى الله عليه وسلم نے
اسے بتایا کہ افضل ترین جہاد یہ ہے کہ آدمی کسی ظالم بادشاہ کو نیکی کی تلقین کرے اور اسے برائی سے منع
کرے۔ جہاد صرف کفار کےساتھ قتال تک محدود نہیں بلکہ اس کے کئی مراتب ہیں جن میں سے مذکورہ جہاد کا
ثواب سب سے زیادہ ہے کیونکہ اس میں بادشاہ کے ظلم کی وجہ سے قتل یا قید ہونے کا اندیشہ ہوتا ہے اور کم

ہی لوگ ہوتے ہیں جو اس قسم کا جہاد کرتے ہیں۔

https://sunnah.global/hadeeth/ur/show/3485

